
Natur a rheswm am yr adroddiad 

Rhoi manylion gwrthwynebiadau a gafwyd yn dilyn hysbysebu’r Gorchymyn 
Rheoli Traffig arfaethedig. 

A – RHAGARWEINIAD/CEFNDIR/MATERION 

1.0  Paratowyd y Gorchymyn arfaethedig mewn ymateb i sylwadau a 
dderbyniwyd mewn perthynas â’r bwriad i gyflwyno cyfyngiadau parcio er 
budd diogelwch ar y ffyrdd ac er mwyn rhoddi sylw i faterion rheoli traffig eraill 
yn Llangefni. Bu damwain ar yr B5111 Allt Saith Aelwyd yn 2013 a chafwyd 
cwynion ynglyn â’r parcio.  Yn dilyn trafodaethau gyda Heddlu Gogledd Cymru 
a sylwadau Cyngor Tref Llangefni, Aelodau Lleol (Canolbarth Môn) a Chwmni 
Tref Llangefni, cytunwyd y byddai er budd diogelwch ar y ffyrdd i wahardd 
parcio yn y llecyn parcio diwethaf ar y B5110 ac i newid y llinell felen sengl 
bresennol yn gyfyngiad parcio llinell felen ddwbl. 

Mae copi o’r Rhybudd o Gynnig a chynlluniau yn manylu ar y cyfyngiadau 
arfaethedig ynghlwm (Atodiad 1). 

1.1  Yn ystod y cyfnod ymgynghori cychwynnol, ni chafwyd yr un 
gwrthwynebiad i’r Gorchymyn arfaethedig. 

1.2  Nid yw’r Gwasanaethau Argyfwng wedi gwrthwynebu’r cynnig. 

1.3  Yn y cyfnod hysbysebu ffurfiol, derbyniwyd tri o wrthwynebiadau mewn 
perthynas â’r Gorchymyn arfaethedig (copïau ynghlwm).  Mae 
gwrthwynebiadau’r yn gyffredinol yn cael eu gwneud am y rhesymau a ganlyn: 



a)  Bydd trigolion Rhes yr Eglwys yn colli llecynnau parcio ar y stryd. 

b)  Bydd contractwyr a fydd yn gwneud unrhyw waith atgyweirio adeiladau/ 
gwaith gwella gan gynnwys llwytho a dadlwytho yn cael anhawster parcio eu 
cerbydau. 

c)  Yr effaith andwyol a gâi’r newidiadau hyn ar y busnes sefydlog sy’n 
gweithredu o Res yr Eglwys a’r goblygiadau i’r busnes o ran y gwasanaeth y 
mae’n ei roddi i’r cwsmeriaid.  

2.0 Y Sefyllfa Gyfredol 

2.1  Nid yw’r gwrthwynebwyr y manylir arnynt yn 1.3 yn fodlon y bydd y 
darpariaethau yn y Gorchymyn yn rhai derbyniol. 

2.2  Mae rhan o Res yr Eglwys lle bwriedir gosod cyfyngiad ‘Dim Aros’ ar 
unrhyw adeg eisoes yn destun cyfyngiad parcio rhwng 8am – 7pm o ddydd Llun 
i ddydd Sadwrn. 

2.3  Bydd y trefniadau cyfredol ar gyfer llwytho/dadlwytho yn Rhes yr Eglwys 
yn cael eu cadw ynglŷn â darpariaethau’r Gorchymyn Dim Aros ar unrhyw 
adeg. 

2.4  Ystyrir bod y llecyn parcio ar y B5110 ger Coedlys yn andwyol i ddiogelwch 
ar y ffyrdd gyda mân ddamweiniau’n digwydd yn aml yn y lleoliad hwn rhwng 
cerbydau yn dod i wynebau ei gilydd.  Bydd gwneud i ffwrdd â’r llecyn parcio 
yn gwella gwelededd, yn darparu lloches i gerbydau sy’n dewis mynd yn eu 
blaenau ac yn hwyluso llif rydd y traffig ar hyd y rhan hon o’r lôn. 

2.5  Mae’r Awdurdod yn ystyried cyflwyno cynllun parcio i drigolion ar gyfer 
Rhes yr Eglwys ac mae ymgynghoriad cychwynnol wedi dangos bod cefnogaeth 
leol i gynllun o’r fath.  Bydd hyn yn destun proses ymgynghori ar wahân mewn 
Gorchymyn dilynol. 

2.6  Ymgynghorwyd â’r cyrff statudol isod:- 

1. Heddlu Gogledd Cymru 

2. Gwasanaeth Tân ac Achub Gogledd Cymru 

3. Swyddog Ambiwlans yr Ardal 



4. Y ‘Road Haulage Association’ 

5. Y ‘Freight Transport Association’ 

6. Y Prif Beiriannydd (Gweithredol) 

7. Aelodau Lleol (Canolbarth Môn) 

8. Cyngor Tref Llangefni. 

 

B – YSTYRIAETHAU 

3.1  Ystyrir bod y Gorchymyn arfaethedig yn hanfodol er budd diogelwch ar y 
ffyrdd ac er mwyn hwyluso llif diogel y traffig. 

3.2  Mater i’r Pwyllgor fydd penderfynu a ydynt yn teimlo a oes cyfiawnhad i’r 
gwrthwynebiadau ai peidio. 

D – ARGYMHELLIAD 

Os yw’r Pwyllgor yn fodlon nad yw’r gwrthwynebiadau yn sylweddol ac nad 
ydynt yn adlewyrchiad o’r gefnogaeth yn gyffredinol, ei fod yn cymeradwyo’r 
cynnig yn unol â’r Gorchymyn a’r cynlluniau a hysbysebwyd. 

 

Enw Awdur yr Adroddiad: Huw Percy 

Teitl Swydd: Prif Beiriannydd (Rhwydwaith) 

Dyddiad:     2015 

Atodiadau 

1. Rhybudd o’r Cynnig a’r Cynlluniau fel y cawsant eu hysbysebu 

2. Copïau o wrthwynebiadau a dderbyniwyd ar adeg hysbysebu. 

